
«ԱՎԻԱՑԻՈՆ ՊԱՏԱՀԱՐՆԵՐԻ ԵՎ ԼՈՒՐՋ ՄԻՋԱԴԵՊԵՐԻ ՔՆՆՈՒԹՅԱՆ ՄԻՋԱԶԳԱՅԻՆ ԲՅՈՒՐՈՅԻ ՍՏԵՂԾՄԱՆ ԵՎ ԳՈՐԾՈՒՆԵՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՈՒԺԻ ՄԵՋ ՄՏՆԵԼՈՒ ԿԱՐԳԻ ՎԵՐԱԲԵՐՅԱԼ 

«Ավիացիոն պատահարների և լուրջ միջադեպերի քննության Միջազգային Բյուրոյի ստեղծման և գործունեության մասին» Համաձայնագիրը ստորագրվել է 2018թ. նոյեմբերի 22-ին, Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարի պաշտոնակատար Հակոբ Արշակյանի  կողմից: 
Համաձայնագիրն սկսում է ժամանակավորապես կիրառվել ստորագրման օրվանից երեսուն օրը լրանալուց  հետո:
Համաձայնագիրն ստորագրած Կողմի համար, որի օրենսդրությունը չի նախատեսում միջազգային պայմանագրի ժամանակավոր կիրառման հնարավորություն, Համաձայնագիրը կիրառվում է այն ամսաթվից, երբ տվյալ Կողմի կողմից կատարվում են միջազգային պայմանագրի ուժի մեջ մտնելու համար անհրաժեշտ ներպետական ընթացակարգերը: Ինչը նշանակում է, որ ՀՀ համար ժամանակավորապես չի կիրառվում: 
Համաձայնագիրն ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերը կատարվելու մասին երկրորդ գրավոր ծանուցումը դիվանագիտական ուղիներով ավանդապահի ստանալու օրվանից: 
Հայաստանը Համաձայնագիրը ստորագրել է երկու վերապահումով՝ Համաձայնագրի հավելվածի 14-րդ կետի 3-րդ ենթակետի վերաբերյալ՝ նախատեսելով, որ դրա դրույթները չեն կիրառվում ՀՀ քաղաքացիների նկատմամբ և 24-րդ կետի վերաբերյալ՝ նախատեսելով, որ Բյուրոյի նախագահի կամ Բյուրոյի  աշխատակցի պաշտոնը զբաղեցնող ՀՀ քաղաքացիների նկատմամբ կիրառելիս Բյուրոյի նախագահի կամ Բյուրոյի աշխատակցի կենսաթոշակային ապահովման  պարտադիր պահումները կատարվում են Բյուրոյի կողմից: 
2018թ. դեկտեմբերի 21-ի դրությամբ ռուսական կողմից չի ստացվել ծանուցում՝ Համաձայնագրի ուժի մեջ մտնելու վերաբերյալ ներպետական ընթացակարգերի կատարման մասին:

